Deasghnáth  Athmhuintearais   roimh  Nollaig

Coinnle:       Ceann mór amháin,  ceann beag le haghaidh gach duine.
Cipíní solais, fáideoga
Cinnire:   Tá fáilte romhaibh chuig an searmanas seo, searmanas ullmhúcháin don Nollaig.

Tá an-chuid ullmhúcháin á dhéanamh faoi láthair le haghaidh na Nollag.  

Tá daoine an-ghnóthach ag ceannach bronntanas, ag scríobh cártaí, ag déanamh cístí agus a lán, lán eile…Ach an t-ullmhúchán is tábhachtaí  ar fad ná an t-ullmhúchán inár gcroí istigh.

Lastar Coinneal.
Lasaimis coinneal anois in onóir Íosa, Solas an Domhain chun a chur i gcuimhne dúinn go bhfuilmid ag ullmhú ár gcroí le haghaidh theacht Chríost um Nollaig.  Is é Íosa Solas an Domhain, ár ndóchas, ár lúcháir.  A bhreithlá is bunús don Nollaig.

Paidreacha
1. A Dhia, a Athair, gabhaimid buíochas leat as ucht do mhac, Íosa a thabhairt dúinn mar Shlánaitheoir.

2. Iarraimid ort solas Íosa a lasadh inár gcroí.
Deasghnáth Aithrí

Uaireanta, ní leanaimid an solas.  Ní thaispeánaimid grá agus cúram inár saol.  Déanaimid dearmad gur cairde agus clann sinn i dteannta a chéile.

Sa tslí sin ní bhronnaimid do sholas ar dhaoine eile
                                                           A Thiarna, déan trócaire.  (cantar)
Uaireanta ní smaoinímid ach orainn féin, ag lorg rudaí nach bhfuil gá  againn leo.  Cuireann sé sin isteach ar dhaoine eile agus bíonn siad mí-shásta.  Tagann laghdú ar do sholas.  Ní ligimid do sholas Íosa lonrú do dhaoine eile.
                                                          A Chríost, déan trócaire.       (cantar)

Uaireanta deirimid agus déanaimid rudaí atá gránna agus mí-cheart, rudaí a ghortaíonn daoine eile.  Scriosann sé sin an tsíocháin eadrainn.  Tagann laghdú ar do sholas.

                                                            A Thiarna, déan trócaire.       (cantar)

Scrúdú Coinsiasa
Conas a choimeádann tusa solas Chríost ó dhaoine eile?
Abraimis le chéile: Admhaím do Dhia uilechumhachtach…
Go ndéana Dia uilechumhachtach trócaire orainn, go maithe sé ár bpeacaí dúinn, agus go dtreoraí sé chun na beatha síoraí sinn.   Áiméan. 
Lasadh na gCoinnle
Tugaim cuireadh daoibh anois teacht in bhur nduine is in bhur nduine agus coinneal a lasadh mar chomhartha  go dteastaíonn uaibh bhur  gcroí a ullmhú le haghaidh theacht Chríost, Solas an Domhain um Nollaig.
Teacht  Chríost

Do ghlanas mo chroí anocht

amhail mhnaoi a ghlanfadh a teach,

 roimh theacht dá leannán dá fios;
A Leannáin, ná téirigh thart.

Do leathas doras mo chroí

amhail fhear a dhéanfadh fleá,

ar theacht i gcéin dá mhac:

A Mhic, is álainn do theacht!

